
Annotatsiya: Kambag-‘allikni qisqartirish, davlatning ijtimoiy siyosatining muhim
yo‘nalishlaridan biridir. Maqolada kambag‘allik tushunchasiga ta’rif berilgan, mintaqada
kambag‘allikni qisqartirishda kichik biznes va xususiy tadbirkorlik faoliyatini
ahamiyatining shart-sharoitlari, tamoyillari, xorij tajribasi va undan samarali foydalanish
yo‘llari bayon etilgan. Ushbu magsadga erishish uchun xususiy tadbirkorlikni rivojlantirish
juda katta ahamiyatga ega. Xususiy tadbirkorlik nafaqat iqtisodiy o‘sishni ta’minlash, balki
yangi ish o‘rinlarini yaratish, ijtimoiy barqarorlikni mustahkamlashda ham muhim rol
o‘ynaydi. Xususan, kambag‘allikni gisgartirishda xususiy tadbirkorlikni rivojlantirish
uchun bir gator shart-sharoitlar mavjud bo‘lib, ularning har biri iqtisodiy va ijtimoiy
barqarorlikni ta’minlashda muhim o‘rin tutadi.

Kalit so‘zlar: Kambag‘allik, kambag‘allik qisqartirish, kambag‘allik darajasi,
ishsizlik, gashshoqlik.

KIRISH

Hozirgi kunda O‘zbekiston Respublikasida aholini ijtimoiy himoya qilish, ish haqi va
boshqga pul daromadlarining bosqichma-bosqich oshib borishini ta’minlash uchun zarur
shart-sharoitlar yaratildi. O‘z navbatida, aholi pul daromadlarining o‘sishi, uning xarid
qobiliyatini oshirish, ishlab chiqarish hajmini kengaytirish va mamlakatdagi barqaror
iqtisodiy rivojlanishni ta’minlashda muhim ahamiyatga ega. Har bir sohada ishlab
chigarish jarayonining texnik va texnologik jihatdan yangilanishi u tomonidan
yaratiladigan moddiy boyliklarning inson haqiqatan yashaydigan predmet dunyosining

keskin sifat o‘zgarishiga va yangilanishiga, bu bilan esa uning butun hayot tarzining

o‘zgarishi va yangilanishiga olib keladiki, bu unda yangi ehtiyojlar yuzaga kelishi
kuzatiladi. Ana shu ehtiyojlarni to‘liq qondirolmaslik, aynigsa asosiy moddiy
ehtiyojlargagina topganining 50 foizdan yuqorisini sarflash, jamg‘arma bo‘lmasligi
kambag*‘allik, gashshoqlik tushunchalarini ko‘rsatadi.

Muammoni qo‘yilishi

Mamlakatimizda kambag‘allik darajasi mezonlarini aniglash va oldini olish bo‘yicha
takomillashgan tizimning, iqtisodiy-ijtimoiy rivojlanish tendensiyasini, amalga oshirish
mexanizmlarining xususiyatlarini inobatga olgan holda yondashilgan keng ko’lamli
jarayonlarini bajarishga erishish.

Adabiyotlar sharhi.

Aholi daromadi tengsizligi va kambag‘allik bilan iqtisodiy o‘sish o‘rtasidagi
bog‘liglik bo‘yicha D.Rikardo, R.Solou, A.Sen, A.Ditont kabi ko‘plab mumtoz neoklassik
igtisodchilar va Nobel mukofoti Lauretlari nazariy va empirik tadqiqotlar o‘tkazgan bo‘lib,
ularda yalpi ichki iste’mol, texnologik rivojlanish, mehnat unumdorligi, aholi salomatligi,
solig bazasi va boshqa shu kabi omillar tahlili asosida, kambag‘allik kam bo‘lgan
jamiyatlarda, iqtisodiy o‘sish sur’atlari yuqoriroq bo‘lishini nazariy isbotlashgan|2].

MDH mamlakatlaridan N.I.Baranets, 1.VV.Barbashin, O.1.Vitkovskaya, D.A.Volkov,
T.A.Gurko, S.0O.Kalendjyanlarning hamda o‘zbekistonlik iqtisodchi olimlar va
tadgiqotchilar gatorida Q.X.Abdurahmonov, Sh.R.Xolmo‘minov, R.F.Djumanova,
N.M.lbragimova, M.Z.Muxitdinova, B.Pardayeva, K.S.Saidov, P.Z.Xashimov va
boshqalarning ilmiy izlanishlarida kambag‘allikka oid masalalar alohida muammo sifatida
chuqur o‘rganishga harakat qilingan[3, 6, 7].

Tadgiqot metodologiyasi. Tadgigot davomida monografik kuzatuv, tizimli
yondashuv, analiz va sintez usullaridan foydalanilgan.

Masalani yechishning nazariy gismi

Rivojlangan bozor iqtisodiyotiga ega bo‘lgan mamlakatlarda oilaviy firmalar jamiyat

farovonligi va rivojlanishining asosini tashkil kiladi, ishlab chigariladigan tovarlar va

ko‘rsatiladigan xizmatlarning kattagina qismi ularning zimmasiga to‘g‘ri keladi. Shu bilan

birga kichik oilaviy biznesni rivojlantirish mamlakat uchun nafagat iqtisodiy, balki
ijtimoiy va siyosiy jihatdan ham katta ahamiyatga ega. Xattoki eng kichik bo‘lsada, o‘z
biznesiga ega bo‘lgan oilada intilgani magsad, farzandlarini o‘stirgani sabab, meros qilib
qoldirgani narsa mavjud bo‘ladi. Shunday kilib mamlakatda asta-sekinlik bilan o‘zi uchun
ishlay oluvchi va shu bilan bir vagtda davlatga ham salmogli daromad keltiruvchi

mulkdorlarning o‘rta sinfi shakllanadi.

Xususan, kambag‘allikni qisqartirishda xususiy tadbirkorlikni rivojlantirish uchun bir
gator shart-sharoitlar mavjud bo‘lishi, ularning har biri iqgtisodiy va ijtimoiy bargarorlikni

ta’minlashda muhim o‘rin tutadi.

Biznes mubhiti va davlat siyosati-xususiy tadbirkorlikni rivojlantirishda eng muhim
omillardan biri bu davlatning biznes muhitini yaxshilashga garatilgan siyosati hisoblanadi.
Hukumat tomonidan ishlab chigilgan soliq va iqtisodiy islohotlar, gonunlarning
soddalashtirilishi, byurokratik to‘siglarning kamaytirilishi tadbirkorlarning faoliyatini
yanada samarali gilishga yordam beradi. Ayniqgsa, kichik va o‘rta biznesga soliq

imtiyozlarini tagdim etish, ularning rivojlanishiga katta hissa qo‘shadi.

Moliyaviy qo‘llab-quvvatlash-xususiy tadbirkorlikning muvaffagiyatli rivojlanishi
uchun moliyaviy qo‘llab-quvvatlash muhim shart-sharoitdir. Banklar va moliyaviy
institutlar tomonidan kichik va o‘rta biznes uchun arzon foizli kreditlar, biznesni boshlash
uchun grantlar va investitsiya dasturlari xususiy tadbirkorlikni rivojlantirishda muhim
o‘rin tutadi. Moliyaviy qo‘llab-quvvatlash orqgali tadbirkorlar oz biznesini kengaytirish va

yangi loyihalarni amalga oshirish imkoniyatiga ega bo‘ladi.

Ta’lim va malaka oshirish-tadbirkorlikni rivojlantirishda ta’lim va malaka
oshirishning o°rni katta. Tadbirkorlar va ularning xodimlarini biznes boshqaruvi, moliya,
marketing va boshqa sohalarda malakasini oshirish uchun ta’lim tizimini takomillashtirish
zarur. Bu, o‘z navbatida, tadbirkorlarning yanada samarali ishlashiga, raqobatbardoshligini

oshirishga, kambag‘allikni kamaytirishga yordam beradi.

Innovatsiyalarni joriy etish-innovatsion texnologiyalarni tadbirkorlik jarayonlariga
Kiritish orgali biznesni samarali boshgarish mumkin. Ragamli texnologiyalar, onlayn
platformalar, elektron tijorat tadbirkorlikning rivojlanishiga yordam beradi. Yangi
texnologiyalarni qo‘llash nafagat mahsulot va xizmatlar sifatini oshiradi, balki yangi

bozorlar yaratadi, shu bilan birga, iqtisodiy o‘sishga xizmat qiladi.

Huquqgiy himoya va xavfsizlik-xususiy tadbirkorlarning huquglarini himoya gilish va
ularga xavfsiz muhit yaratish ham xususiy tadbirkorlikni rivojlantirishda muhim omil
hisoblanadi. Hukumatning biznesni qo‘llab-quvvatlash uchun mustahkam huquqiy bazaga
ega bo‘lishi, shuningdek, biznesni himoya qiluvchi qonunlarni ishlab chiqishi talab etiladi.
Xususiy tadbirkorlar uchun huquqiy himoya muhim, chunki bu ularga o‘z biznesini xavfsiz

va bargaror muhitda rivojlantirish imkonini beradi.

Yangi ish o‘rinlarini yaratish-xususiy tadbirkorlik yangi ish o‘rinlarini yaratish orqali
kambag‘allikni gisqartirishda muhim ahamiyatga ega. Xususiy sektor o‘zining faoliyatini
kengaytirgan sari, yangi ish o‘rinlari yaratadi va shu orqali ishsizlikni kamaytiradi.
Aynigsa, qishloq joylari va kambag‘al hududlarda ish o‘rinlari yaratish, iqtisodiy

barqarorlikni ta’minlashda muhim omil hisoblanadi.

Kambag‘allikni qisqartirishda xususiy tadbirkorlik sohasida band tadbirkorlik
subyektlari ko‘pincha yuqori texnologiyali ishlab chiqgarishni tashkil etishga urinishlari

bilan tavsiflanadi. Ular faoliyatining strategiyasi asosan quyidagilardan tashkil topadi:

Aholi real daromadlari va xarid gobiliyatini oshirish, buning uchun ijtimoiy mehnat
tagsimotini to‘g‘ri yo‘lga qo‘yish orqgali jon boshiga to‘g‘ri keladigan tovar va xizmatlar

ishlab chiqarish hajmini, ya’ni mehnat unumdorligini keskin oshirish lozim.

Kambag*‘allik holatida yoki chegarasida yashayotgan aholi qatlamini qashshoqlikdan
chigarish uchun ajratilayotgan imtiyozli kreditlar va aholi tomorgalaridan magsadli

foydalanishda mikroklaster tuzilmalarini yaratish magsadga muvofiqdir.

Xulosa.

Xususiy tadbirkorlikni rivojlantirish, kambag‘allikni qisqartirishning muhim
yo‘nalishlaridan biridir. Yuqorida ko‘rsatilgan shart-sharoitlar xususiy tadbirkorlikning
muvaffaqiyatli rivojlanishiga yordam beradi va iqtisodiy barqarorlikni ta’minlashga
xizmat qgiladi. Davlatning ijtimoiy siyosati, biznes muhitining yaxshilanishi, moliyaviy
qo‘llab-quvvatlash, innovatsiyalarni joriy etish va boshqga shart-sharoitlar orgali xususiy

tadbirkorlikni rivojlantirish kambag‘allikni gisqartirishda muhim omil bo‘lib goladi.

